
करीब 3,000 इन्फ्लूएंजा संक्रमण दर्ज; स्वास्थ्य मंत्री बोले- अस्पतालों में पर्याप्त बिस्तर, डॉक्टर और दवाएं उपलब्ध

तीन माह में प्रधानमंत्री सहित 3 केंद्रीय नेताओं का दौरा: पंजाब प्रधान के तबादले सहित वर्किंग कमेटी में हुए बड़े बदलाव

राष्ट्रीय अध्यक्ष, पीएम मोदी व राष्ट्रीय महामंत्री 
का पंजाब दौरा भाजपा की मजबूती के संकेत

एजेंसी। नई दिल्ली
 

राष्ट्रीय राजधानी में एच1एन1 संक्रमण 
(स्वाइन फ्लू) के बढ़ते मामलों के बीच 
मुख्यमंत्री रेखा गुप्ता ने आपात समीक्षा 
बैठक बुलाई है। दिल्ली में इस साल अब 
तक करीब 3,000 इन्फ्लूएंजा संक्रमण 
दर्ज किए गए हैं, जिनमें 2,308 मामले 
एच1एन1 के हैं। स्वास्थ्य मंत्री पंकज 
कुमार सिंह ने कहा कि स्थिति नियंत्रण 
में है और लोगों को घबराने की जरूरत 
नहीं है।
   स्वास्थ्य मंत्री ने वरिष्ठ अधिकारियों 
के साथ बैठक में अस्पतालों की 
तैयारियों, बिस्तरों, दवाओं, चिकित्सकों 
और चिकित्सा कर्मचारियों की 
उपलब्धता की समीक्षा की। बैठक में 
स्वास्थ्य विभाग के अलावा दिल्ली नगर 
निगम, नई दिल्ली नगरपालिका परिषद 

और दिल्ली छावनी बोर्ड के अधिकारी 
भी शामिल हुए। अधिकारियों को मौसमी 
इन्फ्लूएंजा के साथ-साथ डेंगू और अन्य 
वेक्टर जनित बीमारियों से निपटने की 
तैयारियों पर भी नजर रखने को कहा 
गया। स्वास्थ्य मंत्री ने बताया कि दिल्ली 
के अस्पतालों में एच1एन1 मरीजों के 
लिए पृथक वार्ड बनाए गए हैं। उनका 
कहना है कि अस्पतालों में बिस्तरों की 
कमी नहीं है और मरीजों को आवश्यक 
उपचार दिया जा रहा है। उन्होंने यह भी 
स्पष्ट किया कि यदि किसी अस्पताल 

में मरीज को बिस्तर उपलब्ध नहीं 
कराने की शिकायत मिलती है तो 
संबंधित अस्पताल के खिलाफ कार्रवाई 
की जाएगी। िल्ली में इस साल सामने 
आए करीब 3,000 इन्फ्लूएंजा मामलों 
में एच1एन1 संक्रमण की हिस्सेदारी 
अधिक है।    स्वास्थ्य अधिकारियों के 
अनुसार, संक्रमण के मामलों में बढ़ोतरी 
के बावजूद फिलहाल ऐसी स्थिति नहीं 
है जिससे आम लोगों में भय पैदा हो। 
केंद्र और दिल्ली सरकार दोनों स्तर 
पर अस्पतालों की क्षमता और निगरानी 

व्यवस्था की समीक्षा की जा रही है।
   {लक्षणों को नजरअंदाज न करें: 
एच1एन1 को आम तौर पर स्वाइन 
फ्लू भी कहा जाता है। इसके सामान्य 
लक्षणों में बुखार, खांसी, गले में खराश, 
सिरदर्द, शरीर में दर्द और थकान 
शामिल हैं। लगातार तेज बुखार, सांस 
लेने में परेशानी, सीने में दर्द, भ्रम की 
स्थिति या लक्षणों के लगातार बिगड़ने 
पर चिकित्सकीय सलाह लेना जरूरी है। 
मौसमी इन्फ्लूएंजा का संक्रमण बच्चों, 
बुजुर्गों और अन्य संवेदनशील लोगों 
में गंभीर रूप ले सकता है। इसलिए 
लक्षण होने पर स्वयं दवा लेने के बजाय 
चिकित्सक से परामर्श करना बेहतर है। 
संक्रमण से बचाव के लिए हाथों की 
नियमित सफाई, खांसते या छींकते 
समय मुंह ढकना और बीमार होने पर 
दूसरों के संपर्क से बचना उपयोगी उपाय 

हैं।
  {सरकार की निगरानी बढ़ी: 
मुख्यमंत्री की आपात बैठक का उद्देश्य 
संक्रमण की मौजूदा स्थिति और 
स्वास्थ्य सुविधाओं की तैयारियों का 
समग्र आकलन करना है। इसके साथ 
ही डेंगू, मलेरिया जैसी वेक्टर जनित 
बीमारियों की रोकथाम पर भी ध्यान 
दिया जा रहा है। स्वास्थ्य विभाग और 
स्थानीय निकायों के बीच समन्वय 
बढ़ाकर निगरानी तथा रोकथाम की 
कार्रवाई तेज करने पर जोर है।
   {घबराने के बजाय सतर्कता: 
सरकार ने लोगों से घबराने के बजाय 
सावधानी बरतने की अपील की है। 
स्वास्थ्य मंत्री के मुताबिक अस्पतालों 
में डॉक्टर, कर्मचारी, दवाएं और बिस्तर 
पर्याप्त मात्रा में उपलब्ध हैं। बढ़ते 
मामलों को देखते हुए निगरानी जारी है।

दिल्ली में स्वाइन फ्लू के 2,308 मामले आए 
मुख्यमंत्री ने बुलाई आपात समीक्षा बैठक

श्रद्धालुओं के लिए बस यात्रा रवाना

रक्षाबंधन से पहले घर में छाया मातम, सांप के 
डसने से बहन की मौत; भाई की हालत गंभीर

नीलकमल मोनू | लुधियाना  
 समर न्यूज

भाई गुरइकबाल सिंह जी की प्रेरणा एवं 
माता विपनप्रीत कौर जी के आशीर्वाद से 
बीबी राजिंदर कौर जी की मधुर स्मृति 
में धन-धन बाबा दीप सिंह जी चुपहिरा 
परिवार की ओर से मासिक निःशुल्क 
बस यात्रा आयोजित की गई। मनिंदर 
सिंह आहूजा के नेतृत्व में श्रद्धालुओं को 
सचखंड श्री हरमंदिर साहिब और शहीदां 
साहिब, अमृतसर के दर्शन करवाने 
के लिए बस यात्रा रवाना की गई। 
यात्रा के रवाना होने से पहले भाई 
हरपाल सिंह जी ने अरदास की। इसके 
उपरांत संगत को अमृतसर के पवित्र 

धार्मिक स्थलों के दर्शन के लिए रवाना 
किया गया। चुपहिरा परिवार के मुख्य 
सेवादार मनिंदर सिंह आहूजा ने बताया 
कि यात्रा के दौरान संगत रास्ते में भी 
चुपहिरा साहिब का पाठ और शब्द-
कीर्तन करते हुए गुरु रामदास जी के 
पवित्र दरबार के दर्शन के लिए जाती है। 
इस अवसर पर शिरोमणि गुरुद्वारा प्रबंधक 
कमेटी के सदस्य जगबीर सोखी, हरपाल 
निमाना, ज्ञानी हरदीप सिंह जी, तरनजीत 
निमाना, गुरमीत रोमी, गुरमीत सिंह 
आहूजा, चमकौर सिंह, अमरजीत कौर, 
कमलजीत कौर, दविंदर कौर, बलजीत 
कौर, गुरप्रीत कौर, भूपिंदर कौर, गुरदीप 
कौर, निर्मल कौर सहित बड़ी संख्या में 
संगत उपस्थित रही।

अशवनी पाहवा | लुधियाना  
 समर न्यूज 

रक्षाबंधन स ेपहले एक परिवार में त्योहार 
की खशुियां मातम में बदल गईं। गावं 
बस्सिया ंमें गर्मी के कारण घर के आगंन 
में खाट बिछाकर सो रह े दो भाई-बहन 
को सापं न े डंस लिया। हादस े में छह 
वर्षीय बच्ची जसप्रीत कौर की मौत हो 
गई, जबकि उसका आठ वर्षीय भाई 
जोबनप्रीत सिहं गभंीर हालत में लधुियाना 
के सीएमसी अस्पताल के पीडियाट्रिक 
आईसीय ूमें जिदंगी और मौत स ेजूझ रहा 
ह।ै घटना के बाद परू े परिवार में मातम 
पसरा हआु है। परिवार के अनुसार, 
बधुवार तड़के करीब तीन बजे जोबनप्रीत 
को अचानक परै में कुछ काटन े का 
एहसास हुआ। उसन े उठकर दादी को 
जगाया और बताया कि शायद उस ेकिसी 
कीड़े न े काट लिया ह।ै दादी न े तरुतं 
परिवार के अन्य सदस्यों को जगा दिया। 
इसी दौरान छह वर्षीय जसप्रीत कौर न ेभी 
बताया कि उस ेकिसी चीज न ेकाटा है। 
कुछ ही दरे में जसप्रीत की हालत तजेी स े

बिगड़न ेलगी। उस ेसासं लने ेमें परेशानी 
हईु और वह बहेोश होकर नीच ेगिर गई। 
इसके बाद उसके मुहं स ेझाग निकलने 
लगा। बच्चों की हालत दखेकर परिवार 
को सांप के डंसने का शक हआु। परिजनों 
न ेआसपास तलाश की तो खाट के नीचे 
सापं दिखाई दिया। परिवार के मतुाबिक, 
लोगों की हलचल बढ़न ेपर सांप वहा ंसे 
निकलकर भाग गया। हालांकि, उसकी 
प्रजाति की पहचान नहीं हो सकी।
{रायकोट अस्पताल में बच्ची की मौत...
परिजन दोनों बच्चों को पड़ोसियों की 
मदद स ेतरुतं सिविल अस्पताल रायकोट 
लकेर पहुचं।े डॉक्टरों न ेजांच के बाद छह 
वर्षीय जसप्रीत कौर को मृत घोषित कर 
दिया। वहीं, जोबनप्रीत की गभंीर हालत 
को दखेत ेहुए उस ेलधुियाना के सीएमसी 
अस्पताल रेफर किया गया। डॉक्टरों के 

अनसुार, बच्चे को पीडियाट्रिक वार्ड के 
आईसीय ू में भर्ती कर इलाज किया जा 
रहा ह।ै
{रक्षाबंधन से पहल े उजड़ा परिवार का 
आगंन
जसप्रीत कौर पहली कक्षा में पढ़ती थी, 
जबकि उसका भाई जोबनप्रीत सिहं तीसरी 
कक्षा का छात्र ह।ै दोनों भाई-बहन परिवार 
के साथ रहत े थ।े पिता अमनदीप सिहं 
मजदूरी करत ेहैं। रक्षाबधंन स ेपहले बहन 
की मौत न ेपरिवार को गहर ेसदम ेमें डाल 
दिया ह।ै जिस घर में भाई-बहन के राखी 
के त्योहार को लकेर खशुियां होनी थीं, 
वहा ंअब मातम पसरा हआु ह।ै
{गर्मी के कारण आगंन में सो रहा था 
परिवार... अमनदीप सिहं न ेबताया कि इन 
दिनों गर्मी अधिक होन ेके कारण परिवार 
के सदस्य घर के आगंन में खाट बिछाकर 
सोते थ।े घटना वाली रात भी वह, उनकी 
पत्नी, मां और तीनों बच्चे आगंन में सो 
रह ेथ।े इसी दौरान सापं न ेदोनों बच्चों को 
डंस लिया। सुबह होन ेस ेपहल ेही परिवार 
पर ऐसा दखु टूट पड़ा, जिसकी किसी ने 
कल्पना भी नहीं की थी।

मंदिर में साप्ताहिक संध्या चौंकी सम्पूर्णडेराबस्सी माल विभाग की कार्यप्रणाली 

स्कूल में 40 वर्ष की गौरवमयी यात्रा के 
जश्न के साथ मनाया गया तीज उत्सव

15 साल से जलभराव की समस्या से 
जूझ रहे जगतपुरा पंजढेरा के लोग

लायंस इंटरनेशनल की दो दिवसीय 
बैठक संपन्न, 75 यूनिट रक्त एकत्रित

टेंट डीलर्स एसो. की जनरल हाउस 
मीटिंग में व्यापारिक मुद्दों पर चर्चा

मल्ही चौक की फैक्ट्री 
में आग, ढाई घंटे के बाद 
पाया काबू

लक्की भट्टी | लुधियाना  
 समर न्यूज 

सिद्ध पीठ महाबली संकटमोचन 
श्री हनुमान मंदिर, जोशी नगर धाम, 
शंकराचार्य नगर में साप्ताहिक संध्या 
चौकी श्रद्धा और भक्तिमय वातावरण 
में संपन्न हुई। कार्यक्रम मंदिर प्रधान 
अमन जैन, चेयरमैन ऋषि जैन एवं 
उपप्रधान अनुज मदान की अध्यक्षता 
में आयोजित किया गया। बड़ी संख्या 
में श्रद्धालुओं ने श्री बालाजी महाराज 
के दर्शन कर आशीर्वाद प्राप्त किया। 
प्रसिद्ध भजन गायक ने मधुर भजनों 
से प्रभु की महिमा का गुणगान 

किया। इस दौरान श्री सालासर धाम 
एवं श्री मेहंदीपुर बालाजी धाम के 
पावन छींटे श्रद्धालुओं पर किए 
गए। पवित्र ध्वज फहराकर विश्व 
शांति, सुख-समृद्धि और मानव 
कल्याण की कामना की गई। अंत 
में सामूहिक हनुमान चालीसा का 
पाठ कर प्रसाद वितरित किया गया। 
इस अवसर पर श्री सिद्धि विनायक 
मंदिर के प्रधान रविनंदन शर्मा और 
श्री तिरुपति रथ यात्रा के संचालक 
शीरू भी पहुंचे। उन्होंने बताया कि 1 
सितंबर से होने वाली श्रीमद्भागवत 
कथा को लेकर तैयारियां शुरू हो 
गई हैं।

गुरमीत सिंह | डेराबस्सी  
 समर न्यूज 

डेराबस्सी-बेहड़ा रोड पर पर काटी जा 
रही दो अलग-अलग अवैध कॉलोनियों 
का मामला सामने आने के बाद गमाडा 
विभाग हरकत में आ गया है। गमाडा 
के जेई बलकरण सिंह ने टीम के साथ 
बुधवार को थापर यूनिवर्सिटी के पास 
तथा फैक्टरी वाली जगह पर काटी 
जा रही कॉलोनी का निरीक्षण किया। 
जेई ने बताया कि यूनिवर्सिटी के पास 
चल रहे काम को बंद करवा दिया गया 
है और जल्द ही संबंधित लोगों को 
नोटिस जारी किया जाएगा। उन्होंने 
कहा कि विभागीय रिकॉर्ड के अनुसार 
इन कॉलोनियों को काटने के लिए कोई 
मंजूरी नहीं ली गई है।

{जमीन की किस्म और सरकारी फीस पर 
भी सवाल...
मामले में कॉलोनियों की रजिस्ट्रियों के 
दौरान जमीन की किस्म और सरकारी 
फीस को लेकर भी सवाल उठ रहे 
हैं। उपलब्ध जानकारी के अनुसार 
यदि एक एकड़ जमीन को कृषि भूमि 
दर्शाकर रजिस्ट्री करवाई जाए तो 
करीब 3.30 लाख रुपये स्टांप ड्यूटी 
और 1.30 लाख रुपये सरकारी फीस 
बनती है। यानी कुल राशि करीब 4.60 
लाख रुपये होती है। वहीं, इसी जमीन 
को इंडस्ट्रियल जोन के अनुसार दर्ज 
करने पर 6 प्रतिशत के हिसाब से 
स्टांप ड्यूटी करीब 14.64 लाख रुपये 
और सरकारी फीस करीब 5.60 लाख 
रुपये बनती है। इस तरह कुल राशि 
करीब 19.75 लाख रुपये तक पहुंचती 
है। दोनों दरों में करीब 15.15 लाख 
रुपये का अंतर है। यदि 10 एकड़ 
जमीन की रजिस्ट्रियों में इंडस्ट्रियल 
जमीन को कृषि भूमि दर्शाकर कम 
फीस जमा करवाई गई है तो सरकारी 
खजाने को करीब 1.51 करोड़ रुपये 
के नुकसान का अनुमान लगाया जा 

शुभम शर्मा | फिल्लौर  
 समर न्यूज 

डीआरवी डीएवी सेंटेनरी पब्लिक 
स्कूल, फिल्लौर में विद्यालय की 
स्थापना के सफल चालीस वर्ष 
पूर्ण होने के उपलक्ष्य में आयोजित 
कार्यक्रमों की श्रृंखला के अंतर्गत तीज 
का मनमोहक त्योहार बड़े ही शानदार 
ढंग से मनाया गया। इस उत्सव में 
विद्यालय के विद्यार्थियों और अध्यापकों 
ने पूरे उत्साह एवं ऊर्जा के साथ भाग 
लिया।कार्यक्रम में विभिन्न कक्षाओं 
के विद्यार्थियों को उनकी प्रतिभा एवं 
रुचि के अनुसार विशेष भूमिकाएँ 

दी गईं, जिनके माध्यम से तीज के 
महत्व और पंजाबी लोक-संस्कृति से 
परिचित करवाया गया। विद्यालय के 
पंजाबी सांस्कृतिक क्लब द्वारा पहली 
से सातवीं कक्षा तक के विद्यार्थियों के 
लिए पंजाबी लोकनृत्य गिद्धा प्रस्तुत 
किया गया। बच्चों ने पंजाबी विरासत 
एवं पारंपरिक परिधानों को अपनी 
मनमोहक प्रस्तुतियों के माध्यम से 
जीवंत कर दिया।इसी क्रम में कक्षा 
नौवीं की छात्राओं ने पंजाबी लोकगीतों 
पर आधारित सामूहिक लोकनृत्य 
प्रस्तुत किए, जिनमें लुड्डी, सम्मी 
तथा कीमा-नलकी आदि शामिल थे। 
कक्षा दसवीं के विद्यार्थियों द्वारा पंजाबी 

शुभम शर्मा | फिल्लौर  
 समर न्यूज 

हलका फिल्लौर के गांव जगतपुरा 
पंजढेरा स्थित मोहल्ले के निवासी 
पिछले करीब 15 वर्षों से गंदे पानी 
की निकासी की समस्या से जूझ रहे 
हैं। मोहल्ले की गलियों और घरों के 
आसपास लंबे समय से गंदा पानी 
जमा रहने के कारण लोगों को नारकीय 
जीवन जीने के लिए मजबूर होना 
पड़ रहा है। जमा पानी में मच्छर-
मक्खियों की भरमार होने से डेंगू सहित 
कई बीमारियां फैलने का खतरा बना 
हुआ है। मोहल्ला निवासियों सुखदेव 
बब्बलू, राहुल, बादल, अमित कुमार, 
रवि कुमार, पूजा, चांदनी, जागीर कौर 
और ऊषा ने बताया कि गंदे पानी की 
निकासी की उचित व्यवस्था नहीं होने 
के कारण बरसात के दिनों में स्थिति 
और भी गंभीर हो जाती है। उन्होंने 

कहा कि घरों के बाहर पानी जमा रहने 
से बुजुर्गों, महिलाओं और बच्चों को 
सबसे अधिक परेशानी का सामना 
करना पड़ रहा है। लोगों का कहना 
है कि यदि जल्द समस्या का स्थायी 
समाधान नहीं किया गया तो आने वाले 
समय में उनके घर भी पानी में डूब 
सकते हैं। मौके पर पहुंचकर सरपंच 
राजवंत कौर के पति गगन ने मोहल्ला 
निवासियों की समस्या सुनी। उन्होंने 
कहा कि इस संबंध में संबंधित विभाग 
और आम आदमी पार्टी के हलका 
इंचार्ज को जानकारी दी जा चुकी है। 

सागर  पाहवा | मोहाली  
 समर न्यूज 

लायंस इंटरनेशनल मल्टीपल 
डिस्ट्रिक्ट 321 की पहली मल्टीपल 
काउंसिल बैठक बुधवार को मोहाली 
के सीपी67 मॉल में आयोजित 
रक्तदान शिविर के साथ संपन्न हुई। 
यह आयोजन लायंस इंटरनेशनल के 
सेवा के मूल मंत्र “वी सर्व” के तहत 
समाज के प्रति संगठन की प्रतिबद्धता 
को दर्शाता है। दो दिवसीय काउंसिल 
बैठक का आयोजन मोहाली स्थित 
आईटीसी वेलकम होटल में किया 
गया, जिसमें उत्तरी राज्यों से 100 
से अधिक प्रतिनिधियों ने हिस्सा 
लिया। बैठक में लायंस इंटरनेशनल 
के रोडमैप, क्षेत्र के लिए रणनीतिक 
प्राथमिकताओं तथा सामाजिक सेवा से 
जुड़े लक्ष्यों और पहलों पर विस्तार से 
विचार-विमर्श किया गया। काउंसिल 

बैठक के समापन अवसर पर सीपी67 
मॉल परिसर में पीजीआई, चंडीगढ़ 
के सहयोग से विशेष रक्तदान शिविर 
आयोजित किया गया। शिविर में लोगों 
ने उत्साहपूर्वक भाग लिया और 75 
रक्तदाताओं ने रक्तदान कर 75 
यूनिट रक्त एकत्रित करवाया। सभी 
रक्तदाताओं को उनके योगदान के लिए 
आयोजकों की ओर से प्रशंसा प्रमाण-
पत्र और आभार स्वरूप स्मृति-चिह्न 
प्रदान कर सम्मानित किया गया। 
रक्तदान शिविर काउंसिल बैठक के 
दौरान आयोजित विभिन्न सेवा पहलों 
की श्रृंखला का अंतिम चरण रहा। 
इससे पहले जरूरतमंद और योग्य 

लक्की भट्टी | लुधियाना  
 समर न्यूज 

लुधियाना टेंट डीलर्स वेलफेयर 
एसोसिएशन की ओर से जनरल हाउस 
मीटिंग एवं मीट एंड ग्रीट कार्यक्रम 
आयोजित किया गया। बैठक में टेंट 
कारोबारियों की समस्याओं, GST, 
MSME रजिस्ट्रेशन, व्यापारिक 
चुनौतियों और भविष्य की योजनाओं 
पर चर्चा हुई। कार्यक्रम में पंजाब 
टेंट डीलर्स वेलफेयर एसोसिएशन 
के सदस्यों ने भी भाग लिया। इस 

दौरान पटियाला के परमजीत सिंह 
साबरवाल को टेंट डीलर समुदाय 
में लंबे समय तक योगदान के लिए 
लाइफटाइम अचीवमेंट अवॉर्ड से 
सम्मानित किया गया। कार्यक्रम में 
करीब 250 सदस्यों ने हिस्सा लिया। 
एसोसिएशन ने बताया कि 12 से 
14 सितंबर 2026 तक लुधियाना 
में TENT, DECOR, CA-
TERING, BANQUET और 
HMTEX Exhibition आयोजित 
होगी, जिसमें 100 से अधिक ब्रांडेड  
स्टॉल होंगे।

इमिग्रेशन के नाम पर 
ठगी का आरोप, दो काबू

सागर पाहवा | मोहाली 
 समर न्यूज 

फेज-11 में ब्राइट वे इमिग्रेशन के 
नाम पर विदेश भेजने का झांसा देकर 
ठगी करने का मामला सामने आया 
है। गुजराती परिवार की शिकायत पर 
फेज-11 थाना पुलिस ने इमिग्रेशन 
फर्म की मालकिन रुकसार और उसके 
सह-आरोपी को गिरफ्तार किया है। 
एसएचओ अमनदीप सिंह के 
अनुसार, आरोप है कि एससीओ-
14 स्थित फर्म में न्यूजीलैंड भेजने 
के नाम पर शिकायतकर्ता से 3.50 
लाख रुपये लिए गए। बाद में 
आरोपियों ने फोन बंद कर दिए और 
कथित तौर पर वहां से भागने का 
प्रयास किया। जांच के बाद पुलिस 
ने BNS की धाराओं 115(2), 
351(3), 316(3), 318(4) 
और इमिग्रेशन एक्ट की धारा 24 के 
तहत केस दर्ज किया। पुलिस पैसों के 
लेन-देन और अन्य संभावित मामलों 
की जांच कर रही है।

सहजप्रीत सिंह | मोहाली 
 समर न्यूज 

जसपाल बांगड़ स्थित मल्ही चौक की 
गली नंबर-8 में बुधवार को साइकिल 
पार्ट्स पेंट करने वाली फैक्ट्री में 
अचानक भीषण आग लग गई। देखते 
ही देखते आग ने विकराल रूप धारण 
कर लिया और फैक्ट्री में रखा सामान 
जलने लगा। आग लगने से इलाके में 
अफरातफरी मच गई। फैक्ट्री वर्कर 
अरुण कुमार ने बताया कि हादसे के 
समय दो लोग अंदर काम कर रहे थे। 
इसी दौरान अचानक जोरदार स्पार्किंग 
हुई और कुछ ही पलों में आग भड़क 
उठी। उन्होंने बताया कि तुरंत फायर 
ब्रिगेड को सूचना दी गई। दमकल 
विभाग की गाड़ियां पहुंचने तक फैक्ट्री 
में मौजूद लोगों ने अपने स्तर पर भी 
आग बुझाने का प्रयास किया। फायर 
ऑफिसर विजय कुमार ने बताया कि 
विभाग को बुधवार शाम करीब 4:30 

सुनील शिंगार | लुधियाना  
 समर न्यूज 

जैसे-जैसे पंजाब विधानसभा 
चुनाव नजदीक आ रहे हैं वैसे-वैसे 
राजनीतिक गतिविधियां तेज हो रहे 
हैं। पंजाब में होने वाले 2027 के 
चुनाव के टारगेट को पूरा करने के 
लिए रणनीति पर भाजपा लगातार 
काम कर रही है। इसी के चलते 
बीते 3 महीनों की बात की जाए तो 
प्रधानमंत्री सहित तीन बड़े नेता पंजाब 
का दौरा कर चुके हैं। पहले 20 से 22 
जून के बीच भाजपा राष्ट्रीय अध्यक्ष 
नितिन नवीन इसके बाद प्रधानमंत्री 
नरेंद्र मोदी 17 जुलाई को जालंधर 
पहुंचे। अगस्त महीने के अंत में बी 
एल संतोष, भाजपा राष्ट्रीय महामंत्री 
(संगठन) भी दो दिन के पंजाब 

के दौरे पर रहे जिस दौरान भी कई 
राजनीतिक फैसले लिए गए। ऐसे में 
सीधे तौर पर स्पष्ट है कि भारतीय 
जनता पार्टी पंजाब में जीत का बिगुल 
बजाने के लिए एड़ी चोटी का जोर 
लगा रही है। इसके लिए जमीनी 
तौर पर जुड़े हुए कार्य कर्ताओं को 
भी लगातार काम करने और लोगों 
की समस्याओं का हल निकालने के 
आदेश भी पार्टी जारी कर चुकी है। 
सुनील जाखड़ को पंजाब पद से 
हटाया
भारतीय जनता पार्टी के नेताओं की 
ही माने तो सुनील जाखड़ पंजाब में 
भाजपा नेताओं को साथ लेकर चलने 
में कुछ असमर्थ थे। ऐसे में उनका 
पंजाब प्रधान पद का समय भी खत्म 
हो रहा था और इन्हीं 3 महीने के बीच 
में भारतीय जनता पार्टी के केंद्रीय 

नेताओं ने पंजाब का प्रधान बदल 
दिया। पुराने प्रधान सुनील जाखड़ की 
जगह पर कवेल ढिल्लों को जगह दी 
गई। पार्टी वर्करों का ही मानना है कि 
केवल ढिल्लों के पंजाब प्रधान बनने 
के बाद से पार्टी और मजबूत हुई है। 
वर्किंग कमेटी में बदलाव...
इन्हीं 3 महीनों के बीच में पंजाब 
भारतीय जनता पार्टी ने वर्किंग कमेटी 
में भी बदलाव किए। पंजाबी भारतीय 
जनता पार्टी में अनिल सरीन और 
रजनीश धीमान को प्रदेश महामंत्री 
नियुक्त किया गया। वही जतिंदर 
मित्तल को प्रदेश उपाध्यक्ष बनाया 
गया तो पहले से ही प्रदेश कोषाध्यक्ष 
गुरुदेव शर्मा देवी को एक बार फिर से 
वही जिम्मेदारी सौंपी गई। भाजपा ने 
ऐसे नाराज कार्यकर्ताओं को भी अपने 
साथ दोबारा जोड़ा है जो कि पिछले 

लंबे समय से पार्टी के लिए या तो 
काम नहीं कर रहे थे या फिर सिर्फ 
दफ्तरों तक ही सीमित थे।
जन हित वाले हर मुद्दे पर लगातार 
उठाई जा रही आवाज...
देखने को मिल रहा है कि बीते 
तकरीबन 2 महीनों से भारतीय जनता 
पार्टी उन सभी मुद्दों को उजागर कर 
रही है जो जनहित से जुड़े हैं। इन मुद्दों 
को लेकर लगातार धरने प्रदर्शन दिए 
जा रहे हैं तो सरकार को घेरने की 
कोशिश भी की जाती है। 
सरकार को घेरने के लिए भारतीय 
जनता पार्टी ने आरोप लगाया कि 
विज्ञापनों के लिए सरकार के पास 
पैसा है लेकिन पेंशन देने के लिए नहीं 
है। इत्यादि कई ही ऐसे प्रदर्शन या 
बयान है जो कि भारतीय जनता पार्टी 
के नेताओं ने बीते दिनों जारी किए।

‘महाहड़ताल’ को 
भाजपा का समर्थन
भाजपा जिला लुधियाना ने सरकारी 
कर्मचारियों और पेंशनरों के लंबित 
महंगाई भत्ते (डीए) के भुगतान की मांग 
को लेकर 27 अगस्त को प्रस्तावित ‘महा 
हड़ताल’ और सामूहिक आकस्मिक 
अवकाश के आह्वान का पूर्ण समर्थन 
किया है। जिला भाजपा अध्यक्ष सुनील 
मौदगिल ने कहा कि बार-बार मांग 
उठाने के बावजूद कर्मचारियों और 
पेंशनरों को उनका जायज बकाया 
नहीं दिया जा रहा, जिसके चलते उन्हें 
आंदोलन का रास्ता अपनाना पड़ा है। 
मौदगिल ने कहा कि पंजाब सरकार अब 
प्रशासनिक अड़चनों या अन्य बहानों के 
पीछे छिपकर अपनी जिम्मेदारी से नहीं 
बच सकती। 

एक्साइज विभाग ने शराब की बिक्री 
और परोसने में नियमों की पालना 
सुनिश्चित करने के लिए बुधवार 
को खरड़ एक्साइज सर्कल के 
विभिन्न प्रमुख बाजारों और खाने-
पीने के प्रतिष्ठानों में जागरूकता एवं 
निरीक्षण अभियान चलाया। 
अभियान का नेतृत्व एक्साइज 
इंस्पेक्टर खरड़ अशोक कुमार 
ने किया। यह कार्रवाई एक्साइज 
ऑफिसर मोहाली दीवान चंद की 
निगरानी और असिस्टेंट कमिश्नर 
एक्साइज, रोपड़ रेंज रोपड़ अशोक 
चलोत्रा के दिशा-निर्देशों पर की गई।
अभियान के दौरान न्यू सनी 
एन्क्लेव, टीडीआई मार्केट, निज्जर 
चौक और पीआर-7 रोड समेत कई 
प्रमुख स्थानों पर रेस्टोरेंट, होटल, 
चिकन कॉर्नर, ढाबे, सड़क किनारे 
खाने-पीने की दुकानों और अन्य 
प्रतिष्ठानों की जांच की गई। टीम ने 
द किचन हार्ट, चावला तंदूर, कुकड़ 

किंग, तंदूरी नाइट और स्पाइस एंड 
ब्रू समेत अन्य प्रतिष्ठानों में भी 

निरीक्षण और जागरूकता अभियान 
चलाया।

खरड़ एक्साइज सर्कल में शराब परोसने वालों पर विभाग 
की नजर, चलाया जागरूकता एवं निरीक्षण अभियान

बिना लाइसेंस शराब परोसने पर कार्रवाई की चेतावनी
एक्साइज विभाग की टीम ने ऐसे प्रतिष्ठानों को विशेष रूप से जागरूक किया, जहां खाने 
के साथ शराब परोसने की संभावना रहती है। विभाग ने स्पष्ट किया कि बिना वैध एक्साइज 
लाइसेंस के किसी भी व्यवसायिक प्रतिष्ठान में शराब परोसना, सप्लाई करना या ग्राहकों 
को शराब का सेवन करने की अनुमति देना नियमों के खिलाफ है।
टीम ने प्रतिष्ठान संचालकों को एक्साइज कानून और नियमों की जानकारी देते हुए चेतावनी 
दी कि नियमों की अनदेखी करने पर विभागीय कार्रवाई का सामना करना पड़ सकता है। 
साथ ही संचालकों को शराब परोसने से पहले जरूरी लाइसेंस लेने की हिदायत दी गई।

नियमित रूप से जारी रहेगा अभियान
विभाग ने कहा कि अभियान का उद्देश्य केवल कार्रवाई करना नहीं, बल्कि कारोबारियों 
को पहले से जागरूक कर स्वैच्छिक रूप से नियमों की पालना सुनिश्चित करना भी है। 
खरड़ एक्साइज सर्कल में इस तरह के जागरूकता एवं प्रवर्तन अभियान आगे भी नियमित 
अंतराल पर जारी रहेंगे।

विभाग की अपील
रेस्टोरेंट, होटल, ढाबा और अन्य 
ईटरी संचालकों से एक्साइज विभाग ने 
अपील की है कि शराब परोसने से पहले 
आवश्यक लाइसेंस जरूर प्राप्त करें। 
बिना लाइसेंस शराब परोसने या सेवन की 
अनुमति देने से बचें और एक्साइज नियमों 
का सख्ती से पालन करें।


